
MA PITA AA LANGINKA
I QAIIL SAGEL AMA

KRISTENKENA I VERIK SE RA VER
AMA AIVETKI MAI

I ma Pita qa iil luga ama langinka i lua i
ama merlen nget den per ama Kristenkena be qe
narliip ke sem madlek na ra. I maikka aa arlem
never aa rluavik i ama quatta ngen ama nankina
ip te taga mugun temna. De qe kuarl te ama lengi
barek lura i ai de re uas, de ngen ne lura i ama
gaget maden. De ga teqerl ai lungera ama merlen
daiip nger baing se ama dlek pelegesnara, de diiv
ama Slurlka qa virliit ba ra ne ama atlu.

1 Ngua ma Pita, i ma Iesus Kristus ka mu ngua
iv aa Aposel na ngua. Maikka ngua tagen ne ama
atlu sagel ngen ma Kristus aa arluis na ngen. I
murl lura re ngingarl se uut nevet ma Jarusalem,
ingua iil sagel ngen i qurli ngen per ama gerleng
iirang 1 ma; Pontas, de ma Galatia, de ma Kapu-
disia, de ma Aisia, de ma Bitinia. I qurli ngen
gel lura i quasiq ai a ngen a lengiqi met ta. 21
as maikka murl auut Mam ama Ngemumadga qa
mer a ngen ip ngene narligel ma Iesus Kristus.
De mager ip ma Iesus aa gerekka ge ukmes tem
ngen, de gqe rekmet na ngen iv ama glasing a
ngen de ama Ngemumagqa aa saqang. De ama
Ngemumaga dai mager iv aa arlem sagel ngen de
ge tekmet ne a ngen a rut ip kurli ngen maget
katikka vapiit papiit.

Ama Iames I Maikka Ama Atlunget I Qurli Nget

Naa Na Uut Pe Uusep

3 Katikka mager iv uut taarl ne ama Ngemu-
magqa aa rlenki, i qa dai auur a Slurlka ma Iesus
Kristus aa Mam. Be qa dai aa arlem ama slurlnget
never auut be qa maarl ne ma Iesus Kristus never
ama aapngipki. I ne liina i ga iames ne auut
never ama aivetki ara gamansena. Taqurla be
ama lamesta nauut, be maikka ama arlias per
auut ip kurl uut de ver a ga. 41 sa qa mer auut ip
diivuur etlungera amaiamesnevuusep,ilungera
ama iames i quasik mager ip lenges na nget, i
maikka ama glasing a nget dama Ngemumagqa aa
saqang, be quasik mager ip prlesetnanget. Isama
Ngemumaga qa muvem ne lungera ama iames ip
diip ngene raneng a nget i lua i qurli ngen naa na
gave uusep. >Idiip ngene raneng a nget i raquarli
ngen dru a ngen a qevep sevet ma Kristus.

Taqurla be ai de ama Ngemumaga ge uas tem
ngen ne aa dlek be mager ip kurli ngen maget. I
ge narliip ke guirl a ngen be qa rekmet na ngen,
be maikka qurli ngen maget. Be liina i ga rekmet
niini, dai diiv iini nge ren sekgames per aa giqi de
dengdeng.

6Be ne liirang aa, dai diip ma arlias per a ngen, i
quaatta i diiv ama merlen nget den per a ngen, de
ngen ama qasiquat iirang, i iirang mugas mugas.
’Tamararliminiiiirangngetden per angen, daiiv
iirang ngere teqerl aip kuarl a ngen a tuagevep dai
ama revan nget. I uut drlem ai ama gol dai liina

dai maikka ama atliini malai. Dav ai de re nin me
nget mer ama altingki ip te siquat na nget, ip tet

lu aip maikka quarl ama gol aa, dap kua quasik.

I maikka a ngen a tuaqevep dai nget peviit daleng
ama gol, de maikka ama atlunget malai. I raquarli
ama gol dai lungera i diip lenges lenges na nget.
Taqurla be aiv ama qasiquat i nget muqas mugas
nget den per a ngen, dai ip ngere siquat ne a ngen
a tuaqevep, be ngere teqerl taqurliani, ai maikka
ngen dai ngen dru a ngen a gevep marevan sevet
ma Kristus. Be diip per aa giqi i diip baing se qa,
sekgames, dai ama arlias per a qa de ama arlias
per a ngen never a na. De diip ge qurl a ngen te
ama a rlen i nget peviit.

8 As ai de quasiq ai ngen lu ma Kristus, dap
katikka ai de ngen rarlik ka. Be iara dai ai de
quasiq ngenet lu qa dap ngen dru a ngen a gevep
sever a ga; be maikka ama arlias per a ngen. I
lungera ama arlias dai nge uirl sa ma arlias never
ama aivetki, i lungera i quasik mager iv a gek ke
raqgal sil sever a nget. Maikka quasik! °I raquarli
ngen, dai ama Ngemumaqga ga qurl a ngen ip
taquarl ka muvuusep nauirl; be diip ngene iames
masmasiraquarlingendruangena gevepsevera
ga. 19T murl, ama Ngemumaga ga qurl aa Aamki-
na-ra te aa lengi, 1 baing se nget gel ngen a iara ne
aa ngimsevetki. I qatikka lua i ra iil lungera ama
lengi, dap ta mali re ama giqi aip diip kesnada de
baing se liirang aa. 111 ma Kristus aa Qevepka dai
get matna de araarlan. Taqurla be rel sil sevet ma
Kristus 1 diip ke ral ama merlen iirang. De naset
liirang aa, dai diip ke raneng ama Ngemumaga aa
ansinki ama slurlki. I maikka ra iil liirang aa dap
ta mali re ama giqi dalkuil.

12 Dav ama Ngemumada ga reqerl a ra ne
lungera ama lengi, ai quasiq ai nget bareq a ra,

dap diiv iirang ngere baingses iara. I quasiq ai
ama Aamki-na-ra ta iil ip bareq a nas per araa
giqi, dap ta iil ip bareq auut. Ama Qevepka ama
Glasingaqga ka nem iari ip te sil ne ama Lengi
ama Atlunget. I maikka liirang aa mai, dai iirang
manarevuk. De qatikka ngen ama Angelugena
daire narliip tetlu liirang aa i diip baing se iirang.

Ngenem Ngim Naa Ne Ma Iesus Kristus
13 Taqurla, be maikka mager ip ngene taga uas
temiis. I ngene taqa uas te a ngen a narliip ip
ngene taneng ama Ngemumaga aa ngimsevetKki, i
diip ke qurl a ngen per aa Nirlaga de deng deng,
i diip baing baing se ma Iesus Kristus. 14 Dai
be gqatikka mager ip ngene narligel ama Ngemu-
maqa, dap kula ngene narligel ama aivetki araa
gamansena ip taquarl murl i qurli ngen i quasik
ngene tagat drlem. 15Dap Luqa i qa nes tem ngen,
dai ama Glasingaqa. Dai be sagikka mager ivama
glasing a ngen per a ngen a mugunes. 161 raquarli
saraiil ama Lengi ama dlek-pem-nget ma’,
‘Maikka mager iv ama glasing a ngen, i raquarli
ngua dai ama Glasing a Ngua.’ Wok Pris
11.44

Ama Ngemumaqa Qa Guirl Auut Ne Ama A Ran-
bandem Ama Slurlnget
17 Ai de vet ngene raring sagel auut Mam, i luga
dai ai de ga tatmet se ama qaqget mai. I ai de
quasiq aigatuaaqgevep sever ama qaget araarlen
aip kuarl ama barlnget dap kuarl ama gil-nget.
Dai mager ip ngene taqa palu gel ka. De mager
ip per a ngen a mugunes iara ver ama aivetki
dai qurli ngen ip taquarl ama nangista, i lungera

ama luqup dai quasiq ai a ngen a luquv aa. 181
ngen drlem ai ama Ngemumagqa ga guirl a ngen
nemen a ngen a murlta araa gamansena. I quasiq
ai qa vandem per a ngen ne ama gelaing i ama
gol ngen ama silva. I raquarli liirang aa dai diip
prleset ne iirang. 19 Dap ka vandem per a ngen ne
ama ranbandem, i maikka nget peviit, i qatikka
ne ma lesus Kristus aa qerekka. I re siquat na
ga ip taquarl ama sipsiviini i ra veleng iini, i iini
dai quasiq ai ama rarlimini se ama viirang, dap
maikka ama glasing iini malai. 201 as murl lua
1 askuasiq ama Ngemumaqga ga rekmet ne ama
aivetki, dap sa qa met ma lesus sevet lugia ama
rletki. Be vetlungera ama niirl de dengdeng i qurl
uut per a nget, dai sa ama Ngemumaga qga baing
se ma Kristus sekgames ip ka tat never a ngen.
21T gatikka ne ma Kristus dai ngen dru a ngen a
gevep sever ama Ngemumagdqa. I luqa i qa maarl
na qa never ama aapngipki. De maikka qa qurl
a ga re ama ansinki ama slurlki. Dai raqurla be
ngen dru a ngen a gevep sever ama Ngemumagqa
be ngen drlem ai diip kurli ngen masmas gel ka.

Maikka Mager Iv Uure Rarliq Iari

22Tara dai sa ngen mit kur ama lengi ama revan
nget. Be maikka ama glasing a ngen. I raquarli
ngene narligel ama lengi ama revan nget. Be
iara dai maikka a ngen a rluavik nana i ne ama
Ngemumaga aa ngimsevetki. Taqurla be maikka
mager iv a ngen a arlem never a na nade angen a
rlan.

23]sangen menip maiiram se men amaNgemu-
maga, be ama iames ta na ngen. I a ngene Mam

dai diip kuasik ke ngip, i qatikka diip ke iames
masmas. Be ne aa lengi, dai ngen iames, i ama
Ngemumaga aa lengii qatikka kurli nget masmas.
24De ama Ngemumagqa aa Langinka qa sil ma’,
‘Ama qaget mai dai ai de quasiq ai qurli ra se
ama ainkules per ama aivetki.  ai de masmasna
verlverleset na ra ip taquarl ama qunam. Be
araa dlek dai ai de ngere raat ip taquarl ama
qunam per ama luqup.
[ ama takanaut dai ai de neng neng per a nget,
dav ama qunam dai ai de ngere raat.
25PDav ama Ngemumagqa aa lengi dai ai de qurli
nget mas, i quasik maget ip perlverleset na
nget.” Ais. 40.6-8
Dai qatikka lungera ama lengi i mekai ra sil ba
ngen na nget, daiiama Lengi ama Atlunget.

2

Ngen Daarl Mene Ma Iesus Aa Liinka

1Sa ngen men be ama iamesta na ngen, taqurla
be maikka mager ip ngene gikdem ama tekmeri-
irang ama viirang. I liirang aa. 1 ama vu ama
rut, de ngen ama kaaqiirang, de ngen ne liina
1 re rarlik iari araa tekmeriirang, de liina i re
tagenses maden maden. 2 Dap ngen men, be
ama lamesta na ngen, dai be mager ip ngene
riirl ne ama Ngemumaga aa gamansena, i ngene
tekmet ip taquarl ama luiirang i maikka ai de
iirang ngere narliiv iirang nget diim ama qumek
iv iirang ngere iames. Dai saqikka mager iv ama
getki vem ngen te ama Slurlka aa asmes i maikka
ama atlunget. I aip taqurla dai diip ngene riirl de

ngen iames masmas. 31 sa ngen siquat ne ama

Slurlka aa gamansena ama atlunget, be maikka

ngen drlem ai ama Slurlka dai ama atluga malai.

4 Taqurla dai mager ip ngen den sagel ka, i
raquarli qa dai ama Dulka i ga taneng ama vetki;

1 mekai dai ra qgirlvem se qa, dap sa ma Ngemu-

maga qa mer a qa, be gqa mu ga bareq auut. I qa

dai maikka aarletki veviit. lama Ngemumagqa dai
vem Kka se qa.

>Dav ama Ngemumaga dai ga mu ngen iv ama
quanases met ngen iv aa vetki na ngen. I ama

Ngemumaqga ge narliip ngene tal ama rletki i

maikka ama glasing a qi, ingene uas te aa Lautuqi,

be mager iv a ngen a rleriirang dai raquarl ama
ranbandemiis sagel ka. I maikka ngene kuarl
temiis mai sagel ama Ngemumaqa ne ma Iesus

Kristus aa dlek. 61 ama lengi nep ma Langinka dai

nge tagen ma’,

‘Ngene lu, ngua nem ma Kristus ip ke tal ama
rletki ama slurlki, ip taquarl ama dulka
ama slurlka i qa raneng ama vetki ver ara
arlim. I diiv aa rletki gia rarles per ama
damki ma Saion pet ma Jarusalem. De
nemtaire tu araa gevep sever a qa dai diip
kuasiq ama qgelepta tiq araa viirang.’ Aisaia
28.16

7Dai be ngen, i ngen dru a ngen a gevep sevet
ma lesus, dai maikka ngenet lu ai qa veviit. Dap
lura i quasik ta tu araa gevep sever a ga, dai qatti
mugqas, i quasik te narliip sa qa. Be re tekmet ip
taquarl ama Langinka qga sil ma’,

‘Luraireteqamavetki, daira qirlvem se luga ama
Dulka. Dav ama Slurlka ga mu qa ip kurl

ama vetki dem ka. Buk Song 118.22
8 De murl ta iil sever a qa ma’,
‘Diip te serlmen se qa.’ Aisaia 8.14

I ai de re serlmen se ama Dulka be re raat i
raquarli re nging ama Ngemumagdga aa lengi. Dap

katikka quasiq a geq iai ama aiska. ° Dap ngen
dai ama Ngemumagqa ga mer a ngen, be ngen dai
maikka aa liinka na ngen marevan. Be ngen dai
ama glasing a ngen per a ngen a gerleng mai i
ngene uas te aa Lautuqi. Be maikka a ngen a rletki
dai ip taquarl ngenet matna bareq ama King. I
maikka ngen dai ama Ngemumaga aa qaget na
ngen, be mager ip ngen deraarl ne aa rlenki ne
ama taing. [ raquarliisa qa mel se ngen nemen
ama bengaingki be qa mu ngen pe aa ansinki i
maikka ama atlu qi malai.
10T murl nauirl dai quasiq ai ngen never ama
liinka ama atluqa. Dav iara dai qurli ngen men
ama Ngemumagdga, i aa qaget na ngen. I murl
nauirl dai quasiq ai qurli ngen pe ama Ngemu-
maga aa ngimsevetki, dav iara dai sa ngene tal
aa ngimsevetki.
11 Maikka gua rluavik, ngen dai raquarl iari,
1 ra ter ama aiska vet lugia ama aivetki, 1 ama
nangista nangen per a qi. Taqurla dai maikka ngu
tekgel ngen, ip kula ngene narligel ama aivetki
araa gamansena ama vunget. I liirang aa i iirang
ngetaarlsevangenkames. 12De magerivangena
mugunes peleqges ne luraiquasik ta tu araa qevep,
daimaikkangene tekmetne ama atlu. Be quaattai
aip tatuqut ngenira tis ngen ai ama vura na ngen,
dap diip te lu a ngen a gamansena ama atlunget
de diip ta taarl ne ama Ngemumagqa aa rlenki vet

luga ama nirlaqa i diip ka ren ip ke kot se ama
gaget mai.

13-14 De mager ip ngene manep nas de ngene
narligel lura i ama Slurlka ka mu ra ip te uas tem
uut per ama Gaman. Be quaattaiama Praiminista
de lura ver aa arlim, dai mager ip ngen diit kur
araa lengi. Ilura ip te rurlistik per ama vura dap

ta taarl ne lura i araa rlen i ama atlura. I ama
Ngemumaga qa mu lura i ama Uasta ip te tekmet

taqurla. 15T ama Ngemumagqa ge narliip ngene
tekmet ne ama gamansena ama atlunget, taqurla
ip ngene pesdet met lura i ama den araa ning, i
quasiq araa a nge ama adrlem. 18I mager ip ngen,
dai ama Ngemumaga aa buaiskena na ngen. I
sa ama Ngemumaga qa veriktem se ngen namer
ama viirang. Dai be quasik mager ip ngene trles
dengene tekmet neliirangaa. 17 De maikka mager
ip ngene tekmet ne ama gamansena ama atlunget
sagel ama gaqget mai. De mager ip ngene rarliq
ama Ngemumagqa aa qaget mai. De maikka mager
ip kurli ngen per ama Ngemumaga aa arlim. De
mager ip ngen deraarl ne ama Praiminista aa
rlenki.

Ngen Diit Kur Ama Gamansena Ama Atlunget

18 De ngen ama buaiskena, dai maikka mager
ip kurli ngen pet lura i araa arlim i re uas tem
ngen, de ngen taqgat mit kur araa lengi, i quaatta
i ama atlura, dap kuarl ama vura. 191 ariq aiv
iakige tal ama getget nagel aa barlka i get matna
bareq a qa, i quaatta i aa gamansena dai quasiq
ail ama rarlimini se liirang aa, dap sung na qa i
raquarli rlas tem ka men ama Ngemumaga dai

diiv ama arlias per a qa navet liina. 201 ariq aiv
iak ka rurlistik per a ngi sevet liirang aa i arle ves
ama viirang i ngia rekmet niirang, be iirang ngere
seser]l ver a ngi, dai diip kuasiq ai ngia raneng
a geni. Dav ariq aip te lenges na ngi sevet gia
gamansena arle ves ama atlunget, dav a den ngi
se ra, dai maikka ama Ngemumagqa dai diiv ama
arlias per a gqa nevet liina.

21T qatikka liina dai iini veviit, i ama Slurlka ka

nes tem ngi ip sever iini. I qatikka ma Kristus,

dai maikka qa ral ama getget bareq a ngen, ip

ka dai mager ip ngen tuagen ka.

De mager ip ngen bin pe aa ilaing i ge ruirl se

ngen. 221 ama lengi nev ama Langinka ngere

tegerl a uut sever a qa ma’,

‘Kuasik ka rekmet ne a nge ama viini, de maikka

quasik ka meragen ne a nge ama kaaqiini’. Ais.

53.9

23T vet luus aa i ra tuqut ka dai quasik ka virliit

ne a gerang ama lengiirang.
I maikka lua i ra tu ama getget per a qa, dap
kuasiq aiga guirltik ne agerang ama lengiirang.
Dap maikka ai de qurli ga mas per ama Ngemu-
magqa aaarlim,iluqaiaide qatuvet ne ama atlu.
24T qatikka ma Iesus naik ka ral auur a viirang
per aa getdingki men ama lalemka. Be mager
iv uure verleset namen ama viirang, dav uure
lames ne aa gamansena ama atlunget. I qatikka
ga ral ama bias ama slurlnget ip ke rekmet de
maget na uut.
251 maikka uut mai dai ip taquarl ama velam i
ama sipsip i ai de nget tit puugas maden maden.
Dap sa uut guirl sagel auur a Uaska ama atluqga i

lugaige taqa uas tem uut.

3

A Lengi Sagel Ama Ngerl-Ver-A-Ra
Kolosi3.18-19

1T ngen ama nankina, i ngen ngerlvet, dai
maikka mager ip kurli ngen per a ngen a ngerlviq
ama quatta araa arlim. De ariq aiv iari nevet lura
ama quatta i quasik ta tit kur ama Ngemumagqa
aa lengi, dai mager ip tet lu ngen ama nan ngen,
i angen a gamansena ama atlunget. Be quaatta i
arik quasik ngene tegestem per a ra ne a nge ama
lengi, dap mager ip ta guirltik per a ra rut, i ret lu
angen a gamansena ama atlunget. 2I mager ip tet
lu ngen, i ama glasing a ngen, i ai de ngene taqa
palu gel ta, dai be liina dai ngen uirl se ama lengi.

3 De qula ngene barlnas se ama tekmeriirang
per a ngen a getdingki. I quasik mager ip ngene
kiat ne a ngen a ngerlviq araa narliip ne ama luan
ama qgarlidang per a nget i ngere tal peviit, dap
kua liirang aa ne ama gol de ngen ama qunam
1 ngen dru nget per a ngen ken, de ngene liina i
ngen dring a ngen a qesing. 4 Dap maikka mager
ip ngenem ngim ne ama atlu i ama uupka de
a ngen a rlan. De maikka de a ngen a rlan de
ngen taqa palu ip taquarl ama qgerlapki i maikka
ama glasingas pem ki. I gatikka lungera ama
gamansena dai ama Ngemumadga qget lu ai maikka
nget peviit. 51 qatikka lura ama nankina i araa
rlen pe ama Slurlka aa Langinka, dai maikka murl
taranenglungera ama gamansena be maikkarem
ngim ne ama atlu. De maikka rlas tem ta men ama
Ngemumaga, de maikka qurli ra mas per araa

ngerlviq araa arlim. 61 ma Abraham aa ngerlki
ma Sara, dai qi narligel ka sademna, be qia tis ka,
ai, ‘Gua Barlka’. Dai ariq aip ngen druaqgen ki, dai
araa alselara na ngen. Be diip ngene tekmet ne
ama atlu, de quasik ngeterl a ngen tiq a geni.

Ama Lengi Sagel Ama Quatta I Ra Ngerlvet

7Dai saqikka ngen ama quatta i ngen ngerlvet,
dai maikka mager ip ngene tagam ngim sagel a
ngen a ngerlvik ip ngene taqa uas tem ta ver a
ngen a mugunes. I araa dlek dai gatti nget muqgas
nemen ama quatta araa uang ama dlek. Be mager
ip ngene taqa palu gel ta, i raquarli ngene na ra
dai ama quanases met ngen. I ama Ngemumaqa
ga qurl a ngen te aa iames, i quasik ai ngen ban
per a nget. I aiv a ngen a gamansena raqurla, dai
diivama Ngemumaga qe narligel a ngen a raring.

8Dai gua lengi de dengdeng. Imagerivangena
tuagevep dai ama quanas nget. De maikka mager
ivangen arlem never a na, de ngene rarlik na, ip
maikka a ngen a rluavik nana. De maikka mager
ip ngene kuarl te a ngen arlem de ngene manep
nas. 9 De quasik mager iv aiv iak ke tekmet ne
ama vu sagel ngen de quasik ngene piirlit ne ama
vu. De ariq aiv iak ka tuqut ngen, dai quasik
mager ip ngene piirlit i ngen druqut. Dap maget
ip katikka ngene tekmet mugas i ngene guirltik ne
ama raatmaat-nevet, i raquarli ama Ngemumagqa
ga mel se ngen se liina. De diip ke qurl a ngen te

aa arlias. 10T gatikka ama Langinka qga sil ma’,
‘De ariq aiv iak ke narliiv aa mugunes ne ama
atlu, iv ama arlias per a qa, dai mager ip ke

dik sev aa qulbinka ip kuasik mager ip ke
tagenne amalengi ama vu nget. De maikka
mager ip ke vesdet mer aa Aamki ip kuasik

ke kaak. ' '
11De maikka mager ip kem ngim temanau ne ama

viirang ip ke tekmet ne ama atlu. De mager

ip sademna de ge mali re ama uupka per aa
mugunes.

12T raquarli ama Slurlka dai maikka ai de vem
ka se lura i re tekmet ne ama gamansena
ama atlunget. De gasa ai de qa muvem ip
ka tatluraire raring sagel ka. Dap ka ngim

temanau ne lura i ai de re tekmet ne ama
Vu. Buk Song 34.12-16

Mager Iv Uure Tal Ama Getget Sever Ama Atli-
irang Arleves
13 Ngene narli, ariq aip ngene dlek i ngene
tekmet ne ama tekmeriirang ama atliirang, dai
quasik mager iv a gek ke lenges na ngen. Katikka
ani quasik. 14 Dav ariq aip ngene tekmet ne ama
gamansena ama seserl nget, be ngene tal ama
merlen sevet liina, i arle ves. Dai mager iv ama
arlias per a ngen. De ariq aip te tekmet ne iarang
ip tem sem angning sep ngen, dai quasik mager ip
ngeneng ning me ra. De saqikka quasik mager ip
ngeterl a ngen a rut. Kurli! 15 Dap nade a ngen a
rlan, dai mager ip ngen dru ma Kristus naik iv a
ngen a Slurlka. De ariq aip te snanpet na ngen se
ama rarlimini ve liina angera rleng i ama Slurlka
ga qurl a ngen te ama iames. Dai mager ip ngen
druvem nanas ip ngenel sil sever a nas. 16 Dap
lua i ngenel sil, dai mager ip ngene taga palu i
ngene taqa meragen. De maikka mager ip per a

ngen a tuagevep dai ngene taqa seserl ver a ngen
alengiivama atlunget sademna, ip luraira tuqut
ngen mavik dai ret lu a ngen a gamansena ama
atlungetiqurlingen mene ma Kristus. Dai maikka
diiv ama qelep ta tiq araa lengi i ra tuqut ngen.
171 liina i iini veviit, i mager ip ngen diit kur ama
Ngemumaga aa narliip. I quaatta i aip getget per
a ngen i ngene tekmet ne ama atliirang, dap kula
ngene tekmet ne ama viirang.

18-19 T raquarli ma Iesus Kristus dai qatikka qa
ngip mais sever a ngen a viirang arle ves. I luqa
i ama Atluqa i ga ngip bareq ama vura ip ka ren
se uut sagel ama Ngemumaqa. I gatikka ne aa
getdingki dai ra veleng ka, dap ne ama Qevepka
aa dlek dai ga maarlviit be qa iames. De ga mit
savet ma Tartarus i ama Ngemumaga aa arlenka-
vem-Ki, de gel sil ba ra.

20T luraimurl taiing ama Ngemumaga aa lengi.
I lura i qurli ra ver ama niirl i ma Nua get matna
per aa sipki, dav ama Ngemumaga qa tu de ver
a ra ip te guirltik per araa rut, dap kuasik. Be
naqatikka ama langas na ra re iames, i ra, dai
ama ngeriqgit ngen ama depguas na ra, i ra iames
ne lugia ama gerlapki. 21 Dai luqia ama qerlapki
dai qi siquat te ama Ngemumaga aa narliip, i qe
narliip ke qukmes tem uut iv uure iames. I liina
daiquasiq aiip telemerl ama a guvang never ama
getdingki, dap liina iv iini ngere teqerl ai uure
kuarl temiisne amarevan sagel ama Ngemumaqa
ne auur a tuaqgevep. Maikka uure iames ne ma
Iesus Kristus aa maarlvitki.

221 luqa i gqa man sede ama uusepka rlan be
qurli ga i ga mugun pe ama Ngemumaga aa

merlmerliit. T maikka ama Angelugena mai, de
ngen ne liirang aa i iirang ngere uas ne angera
dlek, de ngen ama tekmeriirang mai dai qurl
lirang aa ver aa arlim.

4

Ama Kristenkena Dai Rem Ngim Temanau Ne
Ama Viirang
1T ma Iesus Kristus dai sa ga ral ama getget per
aa getdingki. I ga ral ama getget ip ke uirl se
ama viirang. Dai saqikka mager ip ngen druvem
nanasipngentaquarlka. Iraquarli ariq aip ngene
tal ama getget taquarl ka, dai liirang aa ngere
teqerl ai ngen prleset nemen ama viirang angera
gamansena. 21 ariq aip taqurla dai diip kuasiq ai
ngen diit kur ama aivetki araa gamansena. Dap
diip ngen diit kur ama Ngemumaqga aa narliip
naik. 31 qatikka murl aanamek dai qasa qurli
ngen de ama aivetki araa gamansena angera rlan.
I murl dai ai de ngene tekmet ne ama viirang ne
a ngen a getdingki. I liirang aa, ip taquarl ama
raangangses, de ngene kabaing, i ngene srluuv
ama gerlap; de ngene tekmet ne ama talak ne ama
viirang; de ngene tekmet ne ama main i quasiq ai

ama atlunget de liina i ai de ama Iaus ngere uas
tem ngen.

4 Dav iara dai a ngen a rluavik te aakmen se
ngen, i guirltik per a ngen be quasiq ai ngene
na ra, i ngene tekmet ne liirang aa. I sa quasiq
ai auur a nge ama dlek iv uut na ra sever ama
viirang. Taqurla be ra tuqut ngen malai. > Dap
diip te guirltik nanaa sagel ama Ngemumagdqa ilua
iqgataarl ne ama qaqget? I sa ama Ngemumaga qa

muvem ip ke kot se ama ngipta de ngen ne lura i
as te iames. 61 sa ama Lengi ama Atlunget dai sa
nge mit sagel lura ama ngipta ver araa luqup. I
ama Slurlka aa tuvetki dai diip ki lenges ne auur
a getdeng mai be diiv uurep ngip. Dav ariq aiv
uure iames ne ama qevepka, dai diiv uure iames
gel ama Ngemumaqa.

71 ama giqi ip perlverleset ama tekmeriirang
mai, dai i gelna. Dai maikka mager ip ngene taqa
uas te a ngen a gamansena. Taqurla be mager
ip ngene raring ne a ngen a revan. & Dap liina i
maikka iini veviit i mager iv a ngen arlem malai
never ana. I liilnaiama arlem dai iini ngere seserl
ver ama viirang i buup.

9 Taqurla be mager ip ngene uas temna se ama
asmes, de quasik ngen deragenses naset liina i
ngen derat never a na.

10 T gatikka ne ama Ngemumaga aa arlem i
gerl kurl auut te ama dlek i nget muqasmugqas iv
uuret matna bareq auur a rluavik. Dai mager iv
uure tagat matna ne lungera ama dlek bareq ama
Ngemumaga. 11Tariqaiviariiraranengama dlek
ipte su, dai qatikka magetip ta ter amalenginagel
ama Ngemumagdga ip te taga su na nget. De ariq
aiv iari i re tal ama dlek ip tet matna bareq iari.
Dai maikka mager ip tet matna ne ama dlek i ama
Ngemumaga qa qurl a ra. I aip te tekmet taqurla
daidiivuuttaarl ne ama Ngemumaga aa rlenkine
ma Iesus Kristus. Be qatikka mager iv uut taarl ne
aa ansinki de ngen aa dlek papiit papiit be quasik
perlverleset. A revan.

Ama Merlen Nget Den Per Ama Kristenkena

12Maikka guarluavik, ariq aivama merlen nget
den per a ngen ip taquarl ama altingki gi nin per
a ngen, dap kuasik mager ip ngeterl a ngen se
liirang aa. I diip kurliiirang pe auut kames. 13Dap
mager iv ama marl na ngen peleqes ne liirang aa.
Iraquarli liirang aa nget den per a ngen, ngene ne
ma Kristus. Be aip laip lua i ma Kristus ka men
se aa ansinki sekgames, dai diiv ama uairlka ver
angen malaiingene tal aa merlen iirang.

14Daiariq aiviarira tuqut ngeniraquarlingene
sekdem ma Kristus aa dlek, dai diip ngene tal ama
raatmaat-nevet nagel ama Slurlka aa Qevepka i
diiv ama Ngemumaga aa ansinki i qurli qi mirlek
na ngen. 15 Dai aip lua i re taarl na ngen be ra
tu ama merlen per a ngen, dai qula ngen piirlit
ne ama gamansena ne ama geleves pem nget ip
taquarl lura i ai de re peleng, dap kua lura i ai
de re suam, dap kuarl lura i ra taarl na ra sever
iarang ama viirang arle ves, dap kuarl raquarl
luraira tagenses. 16 Dav aip ta tu ama merlen per
a ngen i raquarli i ama Kristenkena na ngen, dai
qula ama qelep ngen, dap ngen deraarl ne ama
Ngemumaga aa rlenki, i raquarli ngene tal ma
Kristus aa rlenki per ama aivetki.
17T gasa iara dai ama Ngemumaga ga aarles ip ka
tatmet se aa liinka, iluraira nemen a qa. Dai ariq
aip ka aarles ne auut, dai ngu lu diip nanaa ne
lura ama qaqget i quasik ta narligel aa Lengi ama
Atlunget? Ngu lu diip ta sana? Maikka diip lenges
nara.
18Dai ariq aivama aingdebes ivama Ngemumaqa
ga iames ne ama seserl ta, dai ngu lu diip lura i
ra ngim temanau ne ama Ngemumaga, de ngene

lura ama vura, dai diip ta sana? (Sindaun 11.31)

19 Dai ariq aiv ama Ngemumaqa qe narliiv iari
never aa liinka ta tal ama merlen, dai mager ip te
tekmet ne ama atlu dere taneng araa Mam merep.
I mager ip trlas tem ta men araa Qamurem i qa
rekmet ne ama aivetki, be quasik mager ip ka tit
nemen a ra. Katikka.

)

Sagel Lura I Re Uas Te Ama Lautu

1Tara dai iani gel ngua ip ngua tagen sagel ama
Lautuqi ara Barlta. I gerlka ngen a ngua dai ngu
uas tem ama qaqget ip taquarl ngen. Be ne gua
sakngaiam dai ngut lu ma Kristus i ra lenges na
ga, be qa tal ama merlen. De diip kurli ngu na
ga ve aa ansinki i lua i diip kia ren. 2 Taqurla dai
be maikka ngu tekgel ngen, ip ngene taga uas te
ama Ngemumagqa aa liinka, ilura dai ama Ngemu-
maga ga mu ra mer a ngen a ngerik. I mager ip
ngenet matna bareq a ra, i ngen dai aa Uasta na
ngen. I quasik mager ip ngene tal lugia ama rletki
1 raquarli iak ka teqestem ngen, dap mager ip
ngene taneng luqgia ama rletki i raquarli, maikka
ngene narliip nade a ngen a rlan. I maikka ama
Ngemumaga aa narliip ngene tekmet taqurla. I
quasik mager ip ngenet matna ip ngene kiat ne
ama gelaing. Dap ngenet matnane angen a arlias.
3De qula ngene barlnas daleng lura i qurli ra ver
a ngen a arlim, dap maikka mager ip ngene uirl
se ra se ama tekmeriirang ama atliirang, i mager
ip ta tuagen ngen per a ngen a mugunes. 4Be aip
laip ma Kristus, 1 auur a Uaska i maikka qa veviit, i
baing se qa,iqatden, de diip ke qurl a ngen te ama

ranbandem. I maikka lungera ama ranbandem
dai quasik mager ip lenges na nget. I maikka
ngeren sin ip taquarl ama King aa ningaqa.

5 Dai saqikka ngua iil sagel ngen ama lugutta
ama quatta. I mager ip kurli ngen per a ngen a
ngerlmamta araa arlim, taqurla de ngene narligel
ta. Be qatikka mager ip ngen mai ngene manep
nas gelna. I raquarli ama Langinka qa sil ma’,
‘Ama Ngemumagqa dai qa taarl ve lura araa qames

i re barl nas. Dap lura i re manep nas, dai
gerl kurl arare ama arlem.” Sindoun 3.34

6 Taqurla dai mager ip ngene manep nas per
ama Ngemumaqa aa arlim be qatikka diip ka ar
a ngen piit pet lugia ama giqi i sa qa mu qi. 7 Dai
mager ip ngene kuarl te a ngen a merlen mai sagel

ama Ngemumaga, i raquarli qa dai maikka qge
taga uas tem ngen.

8 Dai maikka mager ip ngene taga uas te a

ngen a rut ip ngene tagat mit. De aitaap ngen, i
raquarli ma Satan, auur a Semka dai ga raneng
ama gamansena ip taquarl ama Laion, i maikka
ai de ga tit maden de brlengbrleng pem ka i qe
narliip ka tes ama qaqet.
9 Dai mager ip ngen daarl malkuil ne a ngen
a tuaqgevep, de ngene kel ka ip kula ge tekmet
taqurla; i raquarli ngen drlem ai a ngen ari ama
Kristenkena ver ama aivetki mai, dai saqikka re
taneng ama merlen ip taquarl ngen.

10 Ama Ngemumagqa, dai qatikka ai de qe sem
madlek ne auut ne aa arlem i nget mugasmugas.
I luga i qa nes tem ngen, ip kurli ngen masmas
mene ma Kristus aa ansinki. Dap katiaskerl lua
1 uut tit iv uure mali rem ki, dai ver iang de

ama merlen nget den per auut. Dap katikka ka
muvuusep ai diip ka taarl na ngen de diip ke sem
madlek na ngen, ip maikka ngen deraarl malkuil,
be quasik mager ip leklek pe a ngen a ngerik. 111
gatikka ga dai ama rarlimini na ga se ama dlek
masmas be quasik perlverleset. A revan.

A Lengi Sagel Aa Rluavik De Dengdeng

121 qatikka ngua iil luqa iara ama langinka ama
veluqga i ma Silvanas ka mat never a ngua. Iluqa
dai maikka gua rluaqa i qa maarl malkuil mene
ma Kristus. Dai ngua iil ip ngu sem madlek na
ngen ne ama Ngemumagqa aa arlem. I maikka
lungera dai ama revan nget. Dai maikka mager ip
ngen deraarl malkuil pem nget.

131 ama Ngemumaga aa liinka vet ma Babilon
1 qa mel se ra, dai ra nem araa arlem sagel ngen.
De gerlka nguaimka ma Mak dai ga nem aa lengi
ne ama atlu sagel ngen. 14 Dai qatikka mager ip
pelegesnangendaingensarlangenangerikkana
ne ama Ngemumadga aa arlem.

Maikka ngu kuarl te ma Kristus aa uupka sagel
ngen mai.

Katikka verleset aa.

